
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
    Nr. 54, datë 26.04.2018
PËR
KALIMIN NË ADMINISTRIM TË DREJTORISË SË PËRGJITHSHME NR.3 TË PUNËTORËVE TË QYTETIT, TË DISA PASURIVE NË PRONËSI TË UZINËS SË PJESËVE TË NDËRRIMIT TË AUTOMJETEVE (UPNA)
Në mbështetje të nenit 8, pika 2, nenit 9, pika 1, nënpika 1.1, shkronja “a” dhe nënpika 1.2, shkronjat “a” dhe “c”, nenit 54 dhe nenit 55, pikat 3 dhe 6 të ligjit nr. 139/2015 “Për vetëqeverisjen vendore”, nenet 11 dhe 12, të ligjit nr. 8743, datë 22.02.2001 “Për pronat e paluajtshme të shtetit”, të ndryshuar, ligjit nr. 8744, datë 22.02.2001 “Për transferimin e pronave të paluajtshme publike të shtetit në njësitë e qeverisjes vendore” të ndryshuar, vendimit nr. 143, datë 18.01.2012 të Këshillit të Ministrave “Për miratimin e listës paraprake (pjesa e parë + pjesa e dytë) të pronave të paluajtshme publike, shtetërore, që transferohen në pronësi ose në përdorim të Bashkisë Tiranë, të Qarkut të Tiranës”, vendimit nr. 05, datë 19.04.2018, të Këshillit Drejtues të Ndërmarrjes Uzina e Pjesëve të Ndërrimit të Automjeteve, me propozim të Kryetarit të Bashkisë, Këshilli Bashkiak,
V E N D O S I :
1. Kalimin në administrim të Drejtorisë së Përgjithshme Nr.3 të Punëtorëve të Qytetit të pasurive në pronësi të Uzinës së Pjesëve të Ndërrimit të Automjeteve:
a) Pasuria nr. 10/275 vol.14, Faq.157, ZK. 8170, Ndërtesë, në emër të Shtetit, me sipërfaqe (truall e ndërtesë), prej 680.00 m2, sipas genplanit bashkëlidhur këtij vendimi;
b) Pasuria nr.10/276, vol. 14, faq. 156, ZK.8170, ndërtesë, në emër të Shtetit, me sipërfaqe (truall e ndërtesë), prej 239.00 m2 sipas genplanit bashkëlidhur këtij vendimi.
2. Drejtoria e Përgjithshme nr. 3 e Punëtorëve të Qytetit, të përdorë pasurinë e lartpërmendur për ushtrimin e detyrave të saj institucionale dhe funksionale, të përcaktuara sipas akteve të krijimit të saj. 
3. Ngarkohen Drejtoria e Përgjithshme Nr.3 të Punëtorëve të Qytetit dhe Uzina e Pjesëve të Ndërrimit të Automjeteve, për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë. 
K R Y E T A R I
ALDRIN DALIPI
